
  Райадминистрациялда

 Араб талат къоялъ райад­
министрациялъул  данде­
лъабазул залалда тIобитIана  
райадминистрациялъул жава­
биял  хIалтIухъабигун росдал 
администрациябазул  бутIрул 
ва гьезул  заместителал гIа­

хьаллъараб данделъи.  Данде­
лъиялда хал гьабизесеб суа­
лалъул кIвар цIикIкIараб  
букIин бихьулеб букIана  росдал 
администрациябазул  бутI­
рулгун цадахъ  гьенир гьезул 
заместителал гIахьаллъиялъ.

Данделъи рагьана райо­
налъул бетIер АнвархIажи 
Вечедовас.

ТIоцебесеб суалгун кIа­
лъазе вахъарав республи­
каялъул «Дагътехкадастралъул 
районалда бугеб  филиалалъул 
нухмалъулев Закарья ЖахI­
паровас бицана гIадамазул 
мулк-ракьалъул  хъвай-хъва­
гIаялъул ва декларацияби цIе­

зариялъул ва гьеб кIвар бугеб  
суалалда сверухъ росдал нух­
малъулезул букIине кколеб 
жавабчилъиялъул  хIакъалъулъ. 
Декларацияби  цIезариялъе  
гIуцIарал шартIазул бицунаго, 
гьес абуна  2018 соналъул   

ахиралде  декларацияби  цIе-
зарун лъугIизе кколилан. 2019 
соналъул январалдаса нахъе 
байбихьизе бугин ракьазул 
ва багъарулареб мулкалъул 
кадастровияб багьа чIезабизе. 
2020 соналдаса нахъе  гIада­
мазул  мулк-ракьалъул( минаби 
ва ракь) налог  чIезабизе  бугин  
гьелъул кадастровияб багьаялда 
рекъон.

Декларация кьечIони, ка­
дастровияб багьа  чIезабуларо 
ва налогалъул къадар чIезабизе 
буго гьеб ракьалда бугеб 
кадастровияб багьаялъул тIа­
дегIанаб къадаралда рекъон.  
ТIадеги, 2020 соналдаса нахъе 
кадастровияб  участкаялда 
лъечIеб ракьал гьезул бе­
тIергьабаз росизе ккезе руго 
росдал администрациялъухъа  
гIарцухъ. 

Гьеб суалалда све­
рухъ мухIканлъи лъазаби  
мурадалда районалъул бе­
тIерасул заместитель  ТIагьир 
Халидовас кьурал суалаздаса 
бичIчIулеб букIана гьеб 
хIалтIи   гьабун рагIалде бахъин 
гIадамазе гьабулеб  ишалъулаб 
кумек  кколеблъи, ва гьелда 
сверухъ росабазул нухмалъулез 

гIуцIадго хIалтIи гьабизе ккей, 
гурони, гIадамазе гIарцулаб 
рахъалъ гIемер зарар ккезе 
бегьулеблъи. 

Гьеб суалалъул кIвар 
букIин бихьизабуна жиндирго 
кIалъаялда районалъул бе­
тIерас ва божилъи гьабуна  
гьеб хIалтIулъ росабазул  нух­
малъулезул   жавабчилъи  бу­
к1илин.

 Исана 9 моцIида жаниб 
райадминистрациялъул  спорта­
лъулгун гIолилазул ишазул ва 
туризмалъул  отделалъ гьабураб 
хIалтIул бицун кIалъазе вахъана  
гьеб отделалъул нухмалъулев 
ТIалхIат ГIабдулбасиров.

ХIисаб кьеялъулаб зама­
налда районалда тIоритIун 
руго батIи-батIиял даража­
ялъул къогоялдаса цIикIкIун 
гIемер гIадамал гIахьаллъарал 
физкультуриялгун спорталъул 
тадбирал, гьединго нилъер 
гIолилал гIахьаллъун руго рес­
публикаялъулгун федералиял  
спортивиял тадбиразда.

 ТIалхIат ГIабдулбасировас 
гьединго бицана гIолилазда 
гьоркьоб спорт ва туризм це­
бетIезабиялъул рахъалъ райо­
налда гьарулел хIалтIабазул.

Гьеб рахъалъ жиндирго 
пикраби загьир гьаруна райо­
налъул бетIерасги. 

Гьединго  гьенир  хал гьару­
на  цогидалги суалазул.

Данделъиялъул ахиралда 
АнвархIажи Вечедовас  тIад­
чIей гьабуна  жиндир тIадкъаял 
тIураялда сверухъ, хасго роса­
базул нухмалъулез нухал 
къачIаялъе биччараб гIарац 
харж гьабиялда тIад.

Ракьул суалги борхана, спорталъул 
хIакъалъулъги бицана

Райадминистрациялда  тIобитIараб  данделъиялда борхана гIадамазул  мулк-ракьазул               
ва районалда гIолилазда гьоркьоб гьабулеб  хIалтIул суал.

17 октябралда  Керчалъул  политехникияб колледжалда 
кьвагьана  лъазабизе  кIвечIеб алат. Байбихьуда  гIадамазулгун 
бухьенал чIезарулел алатаз абулеб букIана гьеб газ кьвагьиялъул  
хIасилалда ккараб бугин абун, хадуб бичIчIана  колледжалъул  
цIалдохъанас  цадахъ цIалулел студентал чIвай  ва жинцаго 
гьабураб кьвагьулеб алат хIалтIизаби. Гьеб вахIшияб лъугьа-
бахъиналъул хIасилалда 20 чи хвана ва 50 чи лъукъун ва зарал-
зиян ккун больницабазде ккана.

Россиялъул Президент Владимир Путиница хваразул гIа­
гарлъиялда ва хъизаназда зигара бана. «Щиб гIиллаялдалъун гьеб 
лъугьа-бахъин ккарабали цIакъ  кIвар  кьун ва мухIканго лъазабизе 
буго»,-ян абуна Россиялъул Президентас.  НугIзазул баян кьеялъ 
бихьизабуна колледжалъул цIалдохъан Владислав  Росляковас, 
кIиабилеб тIалаялдеги вахун, кьвагьдезе байбихьанилан. ТIадеги 
гьез бицана дагьаб цебегIанги гьес цIа  рекIунел, гвангъизарулел, 
кьвагьулел жалазул хIалбихьиял гьарулел рукIанилан ва гьа­
динаб балагьалде гьелъ рачунин абун лъиданиги ракIалдеги 
кколеб букIинчIин. Студентал чIван хадуб, жинцаго гьабураб 
кьвагьизабулеб  алатги  хIалтIизабун, жинцаго живгоги чIвана гьес.  
Керчалда лъазабун буго лъабгокъойилаб  чIегIербай.

Керчалда ккараб талихIкъосиналъулъ хваразул гIагарлъиялда 
зигара бана нилъер районалъул бетIер АнвархIажи Вечедовас.

Гьаб соналъул 22 июналда къватIибе араб газеталда «КIвар 
гьечIолъи - нилъеего квешлъи» абураб макъалаялда  борхун 
букIана Агвали росулъа  МухIамадов Загьидил  тукада дандбитIун  
пастIанисан къватIибе бачIараб рогIороялдаса канализациялъул  
лъим нухде  чвахиялъул ва гьелъ лъугьинабун бугеб  санагIат 
гьечIеб  ахIвал-хIалалъул суал.

Гьебги кьочIое босун,  росдал цогидалги кIвар бугел суалал  
тIуразариялда тIад  хIалтIулев  вуго цIивищарав росдал  бетIер Загьид 
Загьидов.  Жакъа къоялде  гьеб макъалаялда рихьизарун рукIарал  
гIунгутIаби тIагIинаруна. Гьелда тIадеги гостиницаялда тIадехун 
ва  почалда аскIор  рукIарал  рищни-кьулалъул  гохIал къватIире 
рачана. КIиабилеб лъималазул ахикьгун  почалда аскIор, гъуялги  
лъун,  гьел  лъел рогIорабазда хурхизаруна. Администрациялда 
цебе бугебги  КIочIали  унеб нухда заправкаялда аскIоб бугебги 
гIаммал  бакIазул хIажатханабазда рацIцIа-ракъалъи чIезабун буго. 
Амма заман бан турарал  рогIораби хисичIони, Маштихи авалалда  
чвахулеб лъим  къот1изабизе  кIолареб хIалалде ккун буго. Гьадири 
унеб нухда лъим чвахизе лъураб рогIоро  цIад банщинахъе  салулги 
ракьулги цIолеб буго ва лъим шагьранухдасан бехе чвахулеб буго. 
Гьениб кIудияб гIеблъиялъул рогIоро  лъечIони,  гIадлу лъугьи­
не гьечIилан абуна Агъвали  росдал администрациялъул  бетIер 
Загьид Загьидовас. 

*   *  *

7 сентябралда къватIибе араб «ЦIумадисезул гьаракь»  газетал­
да  хъван букIана 1 сентябралда Метрада росдал школалда  лъаялъул 
къоялда бан тIобитIулеб  тадбиралда   школалда  рукIинчIин шко­
лалъул директор ва гьесул цIалул рахъалъ заместитель абун. 

Районалъул лъайкьеялъул управлениялъул нухмалъулев Муса 
Гьаруновас газеталъе бачIараб  жавабалда хъвалеб буго  дирек­
торасе гьеб къоялъ,   ригьин гьабулеб букIиналда бан, изну кьун  
букIанин,  директорасул заместителасе выговор лъазабунилан.

 Газеталда  суалал рорхун  хадуб...

Керчалда ккараб талихI къосин

 Нижее жаваб бачIана

ГIамал кьураравги кьан бан квегъидал, 
Кьелеб дуе, ХIабиб, талихI хадубги. 
КIал чорокаб чакъал чурхъун рехидал, 
Чилъиялъухъ кьезе ккела орденги. 

Чемпион абула, рачелал кьола, 
Рачел цIан щибизе цIудул черхалда. 
ЦIуяв гьев Конорил габур мерхьидал, 
Бихьана халкъалда дур бихьинчилъи. 

Исламалда цураб калам рагIидал, 
Конорил куцалда карта бахъарав. 
Куц квешав кашишас дада какидал, 
Дандияв гъоркьги лъун малакь мерхьарав.  

Кьалдаса руссинчIел васазул цIарал, 
«ХъахIал къункърабазулъ» хъвалел ратани, 
Хъван руго гьеб росдал васазул цIарал, 
ЦIумазул мухъилъе хъахIилаб зодихъ. 

Гьел цIумазул кьерда – кьалул багьадур, 
ХIабиб, дуйги буго дадаца бакI кьун. 
ХIалуцараб рагъулъ бергьенлъи босун, 
Борхалъидал дур цIар цIвабзазда гьоркьоб. 

БахIарчи вихьидал чундул кьурдулеб, 
Чанги кьуру бугеб гьаб Ункъракьалда. 
ЦIвабзазулъ цIар хъвазе мисаллъун ругел, 
Васал дагьал гьечIо гьанже ЦIумада. 

Бергьенлъи босулел васал куцалев, 
ГIабдулманапие кьегиха сахлъи. 
Кире ананиги, бергьенлъи камун, 
Кинго хутIугеги гIолохъабиги.

              СайгидахIмад АхIмаднабиев, ЦIияб Сасикь росу

2018 соналъул 18 июналда  ДРялъул 
бетIерасул № 68  указалда рекъон, 
гIемерал соназ  сахлъи цIуниялъул 
хIалтIулъ гьабураб ракIбацIцIадаб 
хъулухъалъе гIоло, Гъизилюрт шагьа­
ралъул централияб больницаялъул 
медсестра Палаганова Гульфизат 
ГIалиевнаялъе кьуна  «Дагъистан 
Республикаялъул  сахлъи цIуниялъул  
мустахIикъай  хIалтIухъан» -абураб 
хIурматияб цIар.

Гульфизат Палаганова гьаюна  хъу­
лухъчиясул хъизаналда, Хасавюрт 
районалъул Теречное росулъ. Гьелъул  
умумул ккола  ЦIумада районалъул 
ТIадгьаквари  росулъа.  Теречное рос­
дал гьоркьохъеб школалда 8 классги 
лъугIизабун,  1980 соналъ гьей цIализе 
лъугьана  Гъизляр  шагьаралда бугеб  
медучилищеялъул фельдшерлъиялъулаб  
отделениялде. ЛъикIал къиматазда 
училищеги  лъугIизабун,  Гульфизат  
1984 соналъул 1 апрелалда  хIалтIизе 
йитIана Гъизилюрталъул  ЦРБялъул 
(гьанже ЦГБ), медсестралъун. Гьей 
хIалтIизе тIамуна хирургиялъулаб от­
делениялде  палатаялъул сестралъун. 
Жакъа къоялдеги гьений хIалтIулейги 
йиго. Гульфизат ГIалиевнаялъул  захI­
маталъул книжкаялда буго цохIого-цо 
хъвай-хъвагIай. ХIалтIизе лъугьаралдаса 
нахъе Гульфизатица хIалтIуде рокьигун, 
ракIбацIцIадго хъулухъги гьабулеб 
буго. ХIалтIул 34  соналда жаниб отде­

лениялъул  нухмалъулездаса  гьи­
тIинабг1аги бадибчIвайги гьелъие 
щвечIо.

Хирургиялъулаб  отделениялъул  
нухмалъулев, Муса МикагIиловас гьа­
дин бицана: «Гульфизат хIалтIулей 
йиго палатаялъул медсестралъун, гье­
лъул буго гIемерал соназул  хIал­
тIул хIалбихьи, гьей йиго лъайги 
бугей, жиндирго махщелги бокьулей, 
нахъ бахъичIого тIадкъарал ишалги 
тIуразарулей,  ракIбацIцIадго  хIалтIулей  
медсестра.  Гульфизатица малъа-хъва­
ял гьарула гIолохъанал медицинаялъул 
сестрабазеги, гьелъул хIурмат гьа­
була отделениялъул тохтурзабаз, сани­
таркабаз, гьей гIахьаллъула жамгIияб 
хIалтIулъги!...

РакIбацIцIадаб  хъулухъалъе гIоло 
Гульфизат мустахIикълъана, «Сахлъи 
цIуниялъул отличник» гIаламаталъе,  
Дагъистаналъул сахлъи цIуниялъул 
министерствоялъул, Гъизилюрт 
шагьаралъул администрациялъул, 
Гъизилюрталъул РГБялъул  ХIурматиял 
грамотабазе ва баркалабазе. Унтаразе 
гьей йокьула ва хIурмат гьабула.

Гульфизат ккола 3 лъимералъул эбелги 
ва  лъималазул 4 лъимералъул к1одоэбел­
ги. Гульфизат ГIалиевналда  хIурматияб 
цIарги баркулаго, Гъизилюрталъул 
ЦГБялъул тIолабго коллективалъ  гье­
лъие  гьарулеб буго щулияб сахлъи, 
рохел, талихI ва халатаб гIумру!

Унтаразе хирияй, халкъалъ хIурмат гьабулей,
ХIалимаб рагIи бицун, гIадан вохизавулей.
БитIаралъул рахъ кколей, кьерилазулъ                                                     
                                                             рекъарай,
ХIалтIулъ мухIканлъи бугей, кверазда
                                                       махщел бугей.

Бокьараб суалалъе кьучIаб жаваб батулей,
Т1адкъараб иш тириго,  тартибалда бачуней.
Щиб хIалтIи тIад къаниги, хехго тIубазабулей,
Гьуинаб каламалъул, камилаб  гIакълуялъул.

Кумек къваригIаразе  кидаго жий хIадурай,
ХIажат ккараб мехалда хьибилалда ятулей,
Шапакъатаз бечедай, баркалабаз квелъ барай,
ГIумруялъ инсанасул  сахлъи цIунун 

                                                къеркьарай!...

ТIалхIат Ахъбердиев, Россиялъул 
журналистазул союзалъул член, захIматалъул 

Жиндирго махщелалъе ритIухъай ХIабиб НурмухIамадовасде 
  Нилъер  ракьцоял - район тун къватIир

Боржун ана заман, гIемер кIалъан щай?
Щолеб буго ахир дир гьудуласе.
Гьайбатаб гIумруги гIадада ана,
МунпагIат босичIо кьурал къоязул.

Жиндир сахлъиялъул къимат гьабичIо,
Авалги ахирги букIунеб лъачIо.
Пикру щай гьабичIеб гьаб дунялалъул?

                 Цо къоялъ толеб жо гьеб букIинги лъан..

ГIемер векерана, кодоб жо щвечIо.
Ахир вуссунеб бакI дидаги лъачIо.
ЛъачIого дун хвела, хабар тIагIина,
ВукIанин абила пуланав гIадан.

ГIодила, релъила росдал гIадамал,
Гьудул-гьалмагъзаби къварид  рукIина. 
Къаникье дунги лъун, нахъе руссина,

                 Анкь арабго, гьезда дунги кIочена.

Дун вокьараз дие дугIа гьабила,
Зикру, свалат битIун сабру гьабила.
Аллагьасул рахIмат гьаб дунялалда
Камугеян абе, кидаго нилъей.

Амма, кIочон тоге, ахираталде,
Цадахъ босунеб жо гIибадат букIин.
Васигат гьабила дир лъималазе,
Цоцаздехун адаб ц1унеян абун.

Щибаб какда хадуб эбел-инсуе, 
ДугIа камугеян кидаго нужер.
Бищун аслияб жо рекIелъ цIунеян,
Аллагь кIочон тоге, кире кканиги.

КIудиясул адаб кидаго гьабе,
Лъимал рохизаре, хабарги бицун.
Гьаб дуниял гIалам жинца бижарав,
Дур къудраталъе рецц, хирияв Аллагь.

Халатаб сапаралъ унев вуго дун,
ГурхIел камугеги, кидаго дие.

           ТIагьир МухIамадов, ДРялъул мустахIикъав тохтур, 
                                                   ЦIияб Сасикь росу

ГIумрудул къисмат

ЦIумада гIурул гIаркьел,
ГIандигIурул  карачел,
Чилъи, яхI-намусалда
ХIур ккечIев магIарулав.

Дур мугIрузда тIокIкIараб
Иццул лъимгIан хIажатав,
ХIукуматалъ  халкъалъе
Маян кьураб кьодул сак.

Кизилюрт шагьаралъе 
Канлъуй бакараб чирахъ.
Мун гIадинав гьечIони,
Щай хIакимчи халкъалъе?

ТIохазда  щегI ккун буго,
Шагьар гIурччинлъун 

                              буго,
ГIалам хьвадулел нухал,
Хъил тIун, паркъелел 
                              руго.

Киналго гьал азбарал
Рихьулищ къачIараб куц?
Къад гIадин чирахъаца
Къасде  гвангъараб 
                         шагьар.

Улка гIуцIун херлъарал
Херазул дуй баркала.
ХIухь бахъизе годекIан.
Бан кьезе квер  гIунтIарав.

Гамидов гIадиназул

Ятабалде ккогеян.
Нижер дугIа кидаго.
Дуе камизе гьечIо.

Доб коммунист партиялъ
Куцараб хIалтIул рахъин.
МаккахIажи дур чорхолъ
Гочунеб буго цадахъ.

Баги дуца нусго сон
Сахлъи, щулалъиялда.
Щобда байрахъ гIадинан,
Парпаде цIумадисев.

   ЖабрагIил Халидов,  
   Комсомольское росу

МаккахIажил  хIаракат 

Уже более года 
успешно функциони­
рует Единый портал 
государственных и му­
ниципальных услуг.  Он 
был создан для того, 
чтобы дать возмож­
ность гражданину всту­
пить во взаимодействие 
с государственными 
органами «дистанцион­
но», не отходя от ком­
пьютера, подключен­
ного к сети Интернет. 
Основное предназначе­

ние Портала - создание «Личного кабинета» граждани­
на и подачи заявлений в электронном виде в различные 
государственные органы.

Перед тем, как выяснить, какие же заявления 
гражданин может подать в УВМ МДВ по РД в элек­
тронном виде и как это сделать, обратим внимание на 
следующее.

Вы должны помнить, что заявление, поданное 
через Портал, обладает той же юридической силой и 
влечет за собой такие же юридические последствия, 
что и заявление, поданное в традиционном порядке. 
Поэтому, если Вы укажете в заявлении неточные све­
дения или у Вас нет документов, необходимых для по­
лучения государственной услуги, то Ваше заявление 
будет отклонено. Более того, умышленно указанные 
«неточные» сведения влекут за собой наказание, пред­
усмотренное Кодексом об административных право­
нарушениях, а в некоторых случаях и Уголовным (ст. 
19.18 КоАП РФ, ст. 306 УК РФ).

Необходимо помнить, что при подаче заявлений 
через Портал гражданин доверяет свои персональные 
данные системам безопасности Интернета, а государ­
ственный орган, в который обратился гражданин через 
Портал, не несет ответственности за сохранность дан­
ных гражданина, указанных на Портале.

Итак, Вы намерены воспользоваться возможно­
стями Портала и подать заявление в УВМ МДВ по РД, 
Ваши намерения серьезны и у Вас есть полный пакет 
документов, необходимых для обращения в УВМ. С 
чего же начать?

Прежде всего – открытие «Личного кабинета». 
Для этого Вам понадобится, прежде всего, компьютер, 
подключенный к Интернету.

Дальше процедура зависит от того, являетесь Вы 
гражданином Российской Федерации или иностран­
ным гражданином.

Для граждан РФ необходимо пошагово пройти 
следующую процедуру. Заполнить анкету с личными 
данными (фамилия, имя, отчество), указать свой номер 
пенсионного страхового свидетельства (СНИЛС), ко­
торый в последующем будет использоваться в качестве 
логина, задать (придумать) пароль. Далее необходимо 
выразить согласие на обработку Ваших персональных 
данных, а также сообщить контактную информацию: 
e-mail, почтовый адрес.

Для иностранных граждан необходимо вместо 
СНИЛС указать вид, серию и номер документа, удо­
стоверяющего личность, по которому был осущест­
влен въезд в Российскую Федерацию. В остальном 
процедура существенно не отличается от авторизации 
гражданина Российской Федерации.

После успешного выполнения перечисленных 
действий, примерно через 10-15 дней по указанному 
Вами адресу поступит заказное письмо с кодом ав­
торизации, с помощью которого и будет открыт Ваш 
«Личный кабинет».

В «Личном кабинете» гражданин имеет возмож­
ность обратиться с заявлением об оказании государ­
ственных услуг в государственные и муниципальные 
органы. Перечень государственных услуг, доступных 
конкретному лицу, зависит от его гражданской при­
надлежности (гражданин РФ или иностранный граж­
данин). УВМ МДВ по РД через Единый портал предо­
ставляет 15 государственных услуг:

Оформление и выдача внутреннего паспорта; ре­
гистрация гражданина Российской Федерации по ме­
сту пребывания; снятие с регистрационного учета по 
месту пребывания; регистрация гражданина Россий­
ской Федерации по месту жительства; снятие с реги­
страционного учета по месту жительства.

Государственная пошлина подлежит оплате через 
банковские учреждения до подачи заявления.

Подать через свой «Личный кабинет» заявление от 
имени другого лица невозможно.

Если Вы изменили фамилию, имя или отчество, то 
необходимо открыть новый кабинет на новые устано­
вочные данные, удалив «старый» кабинет.

На определенных этапах существует возможность 
«отозвать» ранее поданное заявление (удалить его). 
Если заявление уже было принято к рассмотрению, то 
удалить его можно только по согласованию с админи­
стратором государственного органа, в который подано 
заявление.

Для получения услуги по выдаче паспортов к за­
явлению необходимо будет приложить в электронном 
виде (или отсканированную) личную фотографию. 
Технические требования имеются на Едином портале 
и приведены ниже.

Услуги по регистрации по месту жительства и по 
снятию с регистрационного учета по месту жительства 
через Единый портал оказываются только гражданам, 
регистрирующимся или снимающимся с учета в част­
ном жилом секторе (частные дома) при наличии до­
мовой книги. Данные услуги в муниципальном жилом 
секторе, кооперативах, ведомственных домах, ТСЖ 
будут предоставляться через Единый портал только 
после того, как органами местного самоуправления 
будет обеспечена возможность (техническая) передачи 
заявления в электронном виде должностным лицам, 
ответственным за регистрацию.

Для получения большинства государственных ус­
луг необходимо будет посетить подразделение УВМ 
МДВ по РД один  или два раза (в зависимости от по­
лучаемой услуги) в сообщенном через Портал порядке 
(время и место указывает администратор). При этом 
необходимо будет иметь при себе полный комплект 
оригиналов необходимых документов, список кото­
рых, как правило, указывается в приглашении.

С перечнями документов, необходимых для по­
лучения государственных услуг, можно также ознако­
миться в информационной части Портала.

Заполнение заявлений в «Личном кабинете», как 
правило, не вызывает особых затруднений. Необходи­
мо лишь точно и полно ответить на поставленные во­
просы. Обязательные для заполнения поля обозначены 
красными «звездочками» и, если Вы забыли их запол­
нить, то Портал «напомнит» Вам об этом. В настоящее 
время Портал оснащен достаточно мощной системой 
всплывающих подсказок.

Фотография, которая должна быть приложена к за­
явлениям о выдаче паспорта, должна соответствовать 
следующим требованиям:

Тип файла: JPEG; максимальный размер: 300КБ; 
отсканированный размер (600dpi): 35x45 (мм).

Личные фотографии (идентичные и соответству­
ющие возрасту заявителя на момент подачи заявления 
о выдаче (замене) паспорта) в черно-белом или цвет­
ном исполнении размером 35 x 45 мм с четким изо­
бражением лица строго в анфас без головного убора. 
Размер изображения овала лица на фотографии дол­
жен занимать 70-80 процентов от размера фотографии. 
Расстояние от нижней точки подбородка до условной 
горизонтальной линии, проведенной через зрачки глаз 
должно составлять 12 ( 1) мм. Межзрачковое рассто­
яние должно составлять не менее 7 мм. Изображение 
на личной фотографии размещается таким образом, 
чтобы свободное от изображения верхнее поле над го­
ловой составляло 5 ( 1) мм.

Допускается представление фотографий в голов­
ных уборах, не скрывающих овал лица, гражданами, 
религиозные убеждения которых не позволяют пока­
зываться перед посторонними лицами без головных 
уборов. Изображение лица на фотографии должно 
быть в фокусе от кончика подбородка до линии волос 
и от носа до ушей.

Для граждан, постоянно носящих очки, обязатель­
но фотографирование в очках. При этом на фотогра­
фии должны быть отчетливо видны глаза.

На фотографии человек изображается лицом к 
фотоаппарату и смотрящим прямо на него с нейтраль­
ным выражением и закрытым ртом. Фон должен быть 
белым, ровным, без полос, пятен и изображения посто­
ронних предметов и теней. Глаза гражданина должны 
быть открытыми, а волосы не должны заслонять их.

В соответствии с Налоговым кодексом Российской 
Федерации государственная пошлина подлежит уплате 
до подачи заявления об оказании государственной ус­
луги. Размеры государственных пошлин можно найти 
в информационной части Портала.

Если заявление соответствует всем требованиям, 
то сотрудники УВМ примут его к производству и в 
дальнейшем информация о ходе его исполнения будет 
направляться в Ваш «Личный кабинет» на Портале. 

Если Вы подали заявление о регистрации по ме­
сту жительства или пребывания, то в УВМ надо будет 
прийти один раз. При этом необходимо помнить, что 
еще до подачи заявления Вы должны заручиться раз­
решением собственника жилого помещения на Вашу 
регистрацию. Это согласие должно быть письменным 
и подпись собственника жилого помещения должна 
быть заверена или должностным лицом, ответствен­
ным за регистрацию, или нотариусом.

Представив в общих чертах процедуру, Вы те­
перь сами можете решить, каким образом обратиться 
в УВМ- традиционно или по-новому. 

  Заур Магомеднабиев, нач. миграционного пункта

Государственные услуги через Единый портал 
государственных и муниципальных услуг       РЭСалъул ЦIумада районалъул 

подстанциялъул нухмалъулесухъе  рагьараб кагъат

      Ассаламу гIалайкум,  хIурматияв Мах1ач!
      Духъе кагъат хъвазе дун тIамуна цо гьадинаб лъугьа-бахъиналъ: 
дун ккола мадугьалихъ бугеб ЦIунтIа районалъул Сагьада росулъа 
МухIамад Рамазанов. ГIемерал соназ хIалтIана батIи-батIиял ида­
рабаздагун гIуцIабазда. Гьелдасан лъебергоялдасаги цIикIкIун сон 
харж гьабуна лъайкьеялъул гIуцIабазда. Мактабалда  бажарараб 
хIалтIи гьабуна гIолеб гIелалъе бегIераб лъайги тарбияги кьеялъе. 
Жалго гIураб ракьги гьелъул халкъги бокьулеллъун, ритIухълъи 
цIунулеллъун, намус-яхI бугеллъун, гьересиги, цIогьги рихарал­
лъун рахъине гьел куцазе ккани, гьеб кинабго дилъгоги букIине 
ккола. Гьел хасиятал рукIине ккола щивасулъ.

Дагьал церегIан къояз Гъизилюрталда вугев дихъе телалъ 
кIалъана Сагьада росдал гьоркьохъеб  мактабалда мугIалимлъун 
хIалтIулей дир хъизан Маллаева ГIайишат. Гьелъ абуна: «БухIараб 
токалъухъ гIарац бакIаризе вачIун вуго цIияв чи. Гьесда цIар 
ХIабиб буго. Гьес абухъе, нилъеда тIад 1700 гъурущ налъи рагIула. 
Налъи букIине ресго гьечIилан дица абидал, гьес, гьаракьги 
цIикIкIинабун, телефоналдасан Агъвалибе подстанциялде ахIана;  
дора ругелги нилъер  абонентасул книжкаялда хъваралги хIасилал 
дандеккечIо. Книжкаялда ругелдаса дагьлъизарун  руго гIарцул 
къадаралъул тарихал»,- ян.

Цебе-цебеккун бухIараб токалъухъ гIарац бакIарулаан 
МуртазагIалица. Гьес чанго нухалъ тIалаб гьабуна жиндихъего 
абонентасул басрияб книжка нижее хIажатаб жо гурилан. Нижеца 
кьечIо.

БакI ккун букIаго абила. Дица Гъизилюрт шагьаралдаги ма­
дугьалихъ бугеб Комсомольское росулъги кьола токалъухъ гIарац. 
Жеги лъицаниги ва киданиги абонентасул книжка жиндихъего 
тIалаб гьабичIо. ГIицIго бакIалдаго халги гьабун, жидерго хасаб 
журналалда хъвай-хъвагIайги гьабун тола. Книжка ккола абонента­
сул хасаб документ: гьелда руго гъулбасалги мугьрабиги.

ХIурматияв МахIач!  Бокьилаан лъазе кин гьел налъаби ри­
жаралали? Щив гьеб нахъегIанаб пишаялда нахъа чIун вугев?  
ГIадамазул кисиниса бечелъизе ва кваназе хиял лъурав щив!?  Ва­
рани наккдалъ бахчун хутIуларилан абула. БичIчIизе захIматаб жо 
гуро цоцада релълъинчIел тарихазулъ бахчун бугеб балъголъи.

                         МухIамад Рамазанов, Сагьада – Гъизилюрт

 РахIатхвей-цIалдолезул кагътазулъ

С наступлением холодов начинается активное использование 
населением электротехнических и теплогенерирующих устройств. 
Традиционно в этот период времени большая часть пожаров про­
исходит по «электротехническим» причинам.

Перед началом отопительного сезона печи и другие отопитель­
ные приборы и системы должны быть проверены и отремонтиро­
ваны. Неисправные печи к эксплуатации не допускаются.

Печи должны иметь установленные нормами противопожар­
ные разделки (отступки) от горючих конструкций, а также пред­
топочный лист без прогаров и повреждений размером не менее 
0,5x0,7 м. На чердаках все дымовые трубы и стены, в которых про­
ходят дымовые каналы, должны быть побелены.

Очищать дымоходы и печи от сажи необходимо перед началом, 
а также в течение всего отопительного сезона не реже:

- одного раза в три месяца для отопительных печей; одного 
раза в два месяца для печей и очагов непрерывного действия; од­
ного раза в месяц для кухонных плит и других печей непрерывной 
(долговременной) топки.

При эксплуатации печного отопления запрещается:
- оставлять без присмотра топящиеся печи, а также поручать 

надзор за ними малолетним детям;  располагать топливо, другие 
горючие вещества и материалы на предтопочном листе;  приме­
нять для розжига печей бензин, керосин, дизельное топливо и дру­
гие ЛВЖ и ГЖ;  использовать вентиляционные и газовые каналы в 
качестве дымоходов;  перекаливать печи.

Зола и шлак, выгребаемые из топок, должны быть пролиты во­
дой и удалены в специально отведенное для них безопасное место. 
Установка металлических печей, не отвечающих требованиям по­
жарной безопасности, не допускается.

Если вы обнаружили пожар, немедленно сообщите об этом 
в пожарную охрану по телефонам  «01»,  «101», «112» или 
89094835378.

     
     Тагир Ахмедов, ведущий специалист райадминистрации

Пожарная безопасность 
в отопительный сезон

  Будьте бдительны

  Сахлъи - инсанасул бечелъи

6 октябралда Агъвали  тIобитIана 2003 соналъ ва гьездаса 
хадур гьарурал  гIолилазда гьоркьоб волейбол хIаялъул къецал.

 Гьенир гIахьаллъана  Агъвали, ТIадгьаквари, Гъоркьгьаквари, 
ТIинди, Хуштада, ТIисси-ахикь ва Лъондода росдал школазул  
васазул ва Агъвали, ТIадгьаквари, Гъоркьгьаквари школазул  
ясазул  командаби.

 ХIалуцарал къецазул хIасилалда  васазда гьоркьоб тIоцебесеб 
бакI ккуна гъоркьгьакварисезул  командаялъ, кIиабилеб ва  
лъабабилеб бакIал ккуна Агъвали ва ТIадгьаквари росдал 
командабаз.

 Ясазда гьоркьоб тIоцебесеб бакI щвана  Агъвали росдал 
командаялъе, кIиабилеб бакI - ТIадгьаквари росдал командаялъе 
ва лъабабилеб бакIалъе мустахIикълъана Гъоркьгьаквари росдал 
команда.

 Къецалъул хIасилазда рекъон гIуцIана республикаялъул 
къецазда гIахьаллъизе командаби. 

Дагьаб цебе Нефтеюганскалда тIобитIана  Владимир Се­
меновасул шапакъатазе гIоло  эркенаб гугариялъул  халкъаз­
да гьоркьосеб турнир. 

Гьенир 74 кг. цIайиялда финалалда дандчIвана нилъер 
ракьцоял Акнадаса АхIмад ГIусманов ва Хуштадаса 
МухIамадхIабиб КъадимухIамадов. ХIалуцараб къецалъул 
хIасилалда 6:3 хIисабгун АхIмад ГIусманов вахъана чем­
пионлъун.

 Гьенибго 65 кг. цIайиялда финалалда Якутиялъул цIар 
рагIарав гугарухъан Виктор Рассадингун дандчIварав 
нилъер гугарухъан Хуштадаса ГIабдула АхIмадовасе щвана  
кIиабилеб бакI. 

ГIабдулал исана тIоцебесеб сон буго чIахIиязда гьоркьоб 
гугаризе байбихьаралдаса, гьединлъидал гьесул гьеб хIасил 
лъикIаблъун рикIкIине бегьула.

Баркула нилъер гугарухъабазда  щварал  бергьенлъаби ва  
гьарула гьезие  хадурккун жеги  лъикIал хIасилал.

                                                     МухIамад Къасумов

К сведению читателей газеты

Общественная палата МР «Цумадинский район» изучает со­
стояние обеспечения населения  района лекарственными препара­
тами.

 При возникновении проблем просим вас связаться с Обще­
ственной палатой района по тел. 8-964-000-25-24.

     М-З. Аюбов, председатель Общественной палаты район

13 октябралда   тохлъу­
кьего гIумруялдаса ятIалъана  
Агъвали  гимназиялъул  муг1а­
лим Мух1амаднабиева Батул 
МухIамаднабиевна.

Батул МухIамаднабиева 
гьаюна 1949 соналъул 1 октяб­
ралда Гьадири росулъ кол­
хозчиясул хъизамалда. Рос­
дал школалда лъабго классги 
лъугIизабун, гьей цIализе ана 
МахIачхъалаялда  муг1рузул 
ясазе рагьараб  школа-интерна­
талде.

 Школа лъугIун хадуб, 1967 
соналъ гьей цIализе лъугьана 
Дагъистаналъул пачалихъияб 
педагогикияб институталде.

1972  соналда, тIадегIанаб 
лъайги щун, Батул МухIа­
маднабиевалъ жиндирго захI­

маталъул нух байбихьула  Агъ­
вали школалда биологиялъулгун 
химиялъул  мугIалимлъун. 1975 
соналъ, гIумруялъул шартIазда 
бан, гочуна Гъизилюрт райо­
налъул Ц1обокь-Миякьоб ро­
сулъе ва микьго соналъ гьений 
хIалтIула.

1983 соналъ гьей тIадюссана 
ва гIумрудул ахирал къояз­
де щвезегIан ракIбацIцIадго 
хIалтIана Агъвали школалда. 

Батул МухIамаднабиева 
мустахIикълъана   хIукумата­
лъул шапакъатазегун умумузул­
гун цIалдохъабазул баркалабазе. 
Гьей йикIана Дагъистаналъул 
лъайкьеялъул хIурматияй хIал­
тIухъанги,  захIматалъул вете­
ранги, лъималазул хирияй эбел­
ги, росасул ритIухъай гьудулги, 
пишацоязул ва гьалмагъзабазул 
насихIатчIужуги. Гьединайлъун 
хутIила гьей даимго нижер ва 
гIага-божаразул рекIелъ. 

Агъвали гимназиялъул 
хIалтIухъабаз гъваридаб 
пашманлъи загьир  гьа­
бун  зигара балеб  буго Батул  
МухIамаднабиевалъул хъизан-
лъималаздаги гIагарлъиялдаги.  

Аллагьас  ахират лъикIаб 
кьун батаги  гьелъие, нахъе 
хутIаразе сабруги кьеги.                                                  

                                        
   Агъвали гимназиялъул 
     коллектив

Районалъул лъайкьеялъул управлениялъгун пагьму-гьунар 
бугел лъималазул централъул нухмалъиялъ 16 октябралда 
Агъвали гимназиялда тIобитIана районалъул щуабилел классазул 
цIалдохъабазда гьоркьоб  математикаялъул олимпиада. Гьенир 
гIахьаллъана нилъер районалъул 18 росулъа 40 цIалдохъан. 

 Олимпиадаялъул хIасилал рачун хадур тIоцебесеб бакIалъе 
мустахIикълъана ТIадгьаквари росулъа Фатима ЯхIяева, кIиабилеб 
бакI щвана Агъвали гимназиялъул цIалдохъан Шамил Абакаровасе 
ва лъабабилеб бакI Эчедаса  Темирхан Шагьрудиновасе. 

Бергьаразе кьуна жиде-жидер даражабазул дипломал ва 
гIарцулал премияби. Фатима ЯхIяевалъе цIалул лъагIелалъ букIине 
буго лъабнусго гъурущ моцIролаб стипендияги. 

Олимпиадаялъул гIуцIарухъабаз спонсорлъиялъулаб квер­
бакъиялъухъ баркала загьир гьабулеб буго районалъул бетIерасул 
заместитель ТIагьир Халидовасе.

                                                     
                                                     ПатIимат МуртузагIалиева

Агъвали гимназиялъул хIалтIухъабаз гъваридаб пашманлъи 
загьир гьабун  зигара балеб буго ГIабас ва Загьра ГIабасовазда 
гьезул хирияв эмен ва кIудада 

                                     ГIабдулгIазим
 Аллагьасул къадаралде щвеялда бан. Хварасе Алжан насиблъаги, 
нахъ хутIаразе  сабру кьеги.

ГьитIинал математиказул 
олимпиада

ХIасилал лъикIал рихьизаруна

Тириял бергьана

Ургьисан бугеб  яги  сундул бугониги гIайибалдалъун  щвараб 
рагIунгутIиялъ  рачуна мацI лъангутIиялде. ГIинкълъи, гъугълъи - 
гьеб гIундузул низам  хвезаби мацI  лъач1ого бук1иналъе гIунгутIи 
гьечIо, гьеб ккола инсанасда рагIунгутIиялъул хIасил. Баянаб 
букIахъе, лъимал гIинкълъула 2-3 сон тIубараб мехалъ,  гьелъ 
гьел кIалъаялъеги квалквал гьабула. КинабгIаги гIиллаялдалъун 
гIинкълъиялъ букIине кколеб  къагIидаялъ мацI лъангутIиялде ра­
чуна.

ГIинкълъи букIуна кIиго батIияб: ургьисаго ккараб ва  сундул­
ниги гIайибалдалъун лъугьараб. Сундулниги гIайибалдалъун  кка­
раб гIинкълъи бугони,  гьелде щвезегIан цебехун лъалеб букIараб 
кIалъай лъималазул хут1ула, щай гурелъул гьес гьаркьал, рагIаби 
ракIалда чIезарун рукIунелъул.  Баккараб   унтудаса  хадуб баккизе 
бегьула гIинкълъи. 

Ургьисаго бугеб гIинкълъи-гьеб  лъимадул мекъаб кIалъай, 
гьаракь бахъи буго. Ургьисаго гIинкъал лъугьиналъе гIилла буго 
лъимаде йигеб мехалъ эбелалде рахунел унтаби рачIин, ургьиб бу­
геб лъимаде гьел унтаби рахин, умумузулго букIараб  унти-сакъ­
атлъи, гIакълу-лъаялъе квешаб асар гьабулел нервабазул хIалтIи  
хвезабулел загьруял жал чорхолъе ккей.

Сундулниги гIайибалдалъун ккараб  гIинзул унти гIемер 
цIикIкIун дандчIвала ва гьелъие гIиллалъунги ккола лъимер гьабун 
хадуб гьесул чорхолъ унтаби цIикIкIин. Менингит, корь гIадинал 
унтаби кколеб къагIидаялъ сах гьарич1ониги, г1инклъи баккула. 
РукIинесел эбел-инсуда лъазе ккола лъимал сахал лъугьине ккани, 
ц1унизе кколел т1алабал: яшавалъе шартIал чIезари, сахлъиялъе 
зарариял  тIабигIатал тей, кванил низам гIуцIи, жиндирго сахлъи­
ялъул  т1алаб-агъаз гьаби.

ГIинкълъи ва рагIунгутIи тIубанго сах гьабун бажаруларелъул 
унтарал лъимал цIализарула бичIчIулеб баянаб каламалъе махраж 
бахъараб багъа-бачариязде. Гьелъие квербакъи гьабула отоларин­
гологас,  логопедас, педиатрас ва сурдологас.

Гьел рагъа-рачариял лъазарун хадуб  унтаразе бигьалъула све­
рухъ бугеб тIабигIатгун гьоркьоблъи чIезабизе. Гьел сах гьариялъ 
ва  малъа-хъваяз  лъимал лъугьуна жидерго пикру бич1ч1изабизе 
бажарулеллъун  ва гьезул гIумруги сахал лъималазул гIадинаб лъу­
гьуна.

                             Асият МухIамадова, врач-отоларинголог

 ГIинкълъи ва мацI лъангутIи

МухIамаднабиева Батул 
МухIамаднабиевна

Хъарпуз ва гьелъул гага. Гьез кумек гьабула ургьисалаби 
сах гьаризе. Хъарпузалъул гага бацIцIад  гьабила ва  бакъвазабила 
цинги кофемолкаялъ ххина. БахъичIеб рахьдалъ, 1:10 хIисаб 
гьабун, гагадул ханжу билъила. Сордоялъ тIокIкIине тела. 
ТIоцебесб нухалъ радал кваналелде гьекъела  бащдаб стакан, 
хадусеб къоялъ 4-5 нухалъ кванда цебе гьекъела 50-I00 мл. Гьедин 
гьабила 1,5 моцIалъ. Гьедин гьабуни, ургьисалаби  чороклъиялдаса 
рацIцIалъула ва сахлъула.

Пайдаял малъа-хъваял


